
FIL-PRIM’AWLA TAL-QORTI ĊIVILI
IMĦALLEF
ONOR. GRAZIO MERCIECA LL.D.
[bookmark: _GoBack]ILLUM,   11 TA’ ĠUNJU 2019.

Rikors Nru.  55/17 GM
Emanuel Cini (KI 8360 (M) u Frances Pace (KI 972747 (M) f’ isimhom proprio kif ukoll għan- nom u in rappreżentanza tal- assenti Francis Cini (Passaport Nru. M635893), Antonia Farrugia (KI 55941 (M), Maria Concetta Schembri (KI 37244 (M), Maria Theresa siva Marthese Briffa (KI 84951 (M), Philip Cini (KI 923049 (M), Lucia Mizzi (KI 83354(M), Carmen Cini (KI 900554 (M), Adolph Cini (KI 68284 (M), Sharon Bonnici (KI 343578 (M), Johann Cini (KI 561581 (M), Joseph Anthony Cini (KI 18570 (M), Julie Debono (KI 448876 (M), Stephania Cini (KI 149673 (M)
VS
Barbara Anna Cassar (KI 80455 (M) u b’ degriet tas- 6 ta’ Ġunju, 2017 ġiet msejħa fil- kawża Antida Willoughby



Il-Qorti,

Rat ir-Rikors Ġuramentat ppreżentat fi 17 ta’ Jannar 2017, fejn l-atturi esponew illi:
1. L- esponenti huma komproprjetarji tal- fond numru max (12) fi Pjazza Kappillan Muscat ġewwa l- Ħamrun.
2. L- imsemmija propjeta’ tal- esponenti hija kontigwa u adjaċentu għall- fond bin- numru tlettax (13) fi Pjazza Kapillan Muscat ġewwa l- Ħamrun, liema fond hu propjeta’ tal- konvenuta li tirrisjedi wkoll fl- istess fond.
3. Il- fond kompropjeta’ tal- esponenti kien mikri lil ċertu Doris Spiteri u lill- konjuġi tagħha għal madwar l- aħħar ħamsin (50) sena, liema kirja ġiet itterminata biss reċentament fil- bidu tas- sena elfejn u sittax (2016) mal- mewt tal- istess konjuġi superstiti Doris Spiteri, mar- radd lura taċ- ċwievet tal- istess fond minn ulied l- imsemmija inkwilini.
4. F’ xi żmien matul il- kirja surreferita, l- konvenuta, jew rappreżentati tagħha, installaw kanen u/jew pajpijiet tal- ilma, kif ukoll wires u drains, fuq u/jew ma’ parti tal- ħajt tal- bejt propjeta’ l- esponenti, ossia mal- appoġġ tal- fond propjeta’ tal- esponenti, sabiex dawn l- installazzjonijiet iservu l- fond tagħha, kif jirriżulta mir- ritratti hawn annessi u mmarkatu bħala ‘Dok JG 1’ – ‘Dok JG 2’, u dan b’ mod abbużiv u illegali u mingħajr ebda awtoriżazzjoni da parti tal- istess sidien.
5. B’ risposta għall- interpellazzjoni tal- esponenti kontenut fl- ittra uffiċjali bin- numru 994/16, ippreżentata nhar it- tmienja u għoxrin ta’ Marzu tas- sena elfejn u sittax (28.03.2016), kopja ta’ liema hija hawn annessa u mmarkata bħala ‘Dok JG 3’, il- konvenuta rrispinġiet l- pretensjoni tagħhom bħala infondata fil- fatt u fid- dritt, filwaqt li stqarret li “.... d- drains illi għalihom qed issir referenza ilhom installati fil- post għal dawn l- aħħar 36 sena u għaldaqstant tiddifidakom milli tkomplu b’ tali aġir”, u dan kif jirriżulta mill- ittra legali responsiva datata 04.04.2016 mibgħuta għan- nom u fl- interess tal- istess konvenuta, kpja ta’ liema hija hawn annessa u mmarkata bħala ‘Dok JG 4’.
6. Minkejja li interpellata sabiex tneħħi l- installazzjonijiet surreferiti, inter alia permez tal- ittra uffiċjali surreferita, l- konvenuta baqgħet inadempjenti, bil- konsegwenza li kellhom jiġu istitwiti l- proċeduri ġudizzjarji odjerni.
Għaldaqstant, in vista tas- suespost, l- esponenti umilment jitolbu lil din l- Onorabbli Qorti, prevja kwalsiasi dikjarazzjoni u/jew provvediment opportun, jogħġobha:
1. Tiddikjara li l- propjeta’ tal- atturi, ossia l- fond numru 12 fi Pjazza Kappillan Muscat ġewwa l- Ħamrun, hija ħielsa minn kalunkwe servitù ta’ kanen u/jew pajpijiet tal- ilma, kif ukoll ta’ wires u drains, ai termini tal- fatti esposti.
2. Tiddikjara li l- istess kanen u/jew pajpijiet tal- ilma, kif ukoll il- wires u drains in kwistjoni, ġew installati jew mgħoddija illegalment u abbużivament, u dan b’ konsegwenza tal- akkoljiment tal- 1 talba suesposta.
3. Tikkundanna u tordna lill- konvenuta sabiex, fi żmien qasir u perentorju prefiss minn din l- Onorabbli Qorti għal dan l- iskop, tagħmel ix- xogħolijiet kollha neċessarji taħt id- direzzjoni ta’ Perit nominandi, sabiex tneħħi u telimina l- istess installazzjonijiet, u dan b’ kosegwenza tal- akkoljiment tal-1 u tat- 2 talba suesposta.
4. Fin- nuqqas li l- konvenuta teżegwixxi x- xogħolijiet meħtieġa b’ konsegwenza tal- akkoljiment tat- 3 talba suesposta, tawtoriżża lill- atturi sabiex, huma stess, jeżegwixxu x- xogħolijiet kollha neċessarji a spejjeż tal- konvenuta, u dan taħt id- direzzjoni ta’ Perit nominandi.
Bl- ispejjeż, inkluż dawk referibbli għall- ittra uffiċjali bin- numru 994/16 u bl- imgħaxijiet legali kontra l- konvenuta li hija, minn issa, nġunta għas- subizzjoni tagħha, u b’ riżerva għal kull azzjoni ta’ danni spettanti lill- atturi b’ konsegwenza tal- aġir abbużiv u illegali tal- konvenuta.
Rat ir-Risposta Maħlufa imressqa mill-konvenut fi 13 ta’ Frar 2017 fejn ecepixxa:
1. Illi it-talbiet tal-atturi huma nfondati fil-fatt u fid-dritt u għandhom jiġu miċħuda bl-ispejjez kontra l-istess atturi u dan għas-segwenti raġunijiet;
2. Illi preliminarjament, l-eċċipjenti mhijiex il-leġġittimu kontradittur peress illi hi mhix il-proprjetarja tal-fond dominanti ossia l-fond bin-numru 13, Pjazza Kappillan Muscat, il-Ħamrun u għaldaqstant m’għandha l-ebda jedd jew obbligu twettaq xi xogħolijiet u/jew telimina xi installazzjonijiet li jikkonsistu f’servitu` għall-godiment tal-imsemmi fond kif qed jippretendu l-atturi;
3. Illi sussidjarjament u mingħajr preġudizzju għas-suespost, fil-mertu, il-kanen u/jew pajpijiet tal-ilma, wires u drains li għalihom issir referenza fir-rikors ġuramentat ilhom installati fil-post mertu tal-kawża għal dawn l-ahhar 37 sena;
4. Illi s-servizzi sureferiti minn dejjem kienu ampjament viżibbli u in oltre` ilhom jintużaw kontinwament u mingħajr interruzzjoni għal dan l-istess perijodu ta’ 37 sena;
5. Illi konsegwentement illum teżisti servitu` akkwistata bit-trapass taż-żmien ossia bis-saħħa tal-preskrizzjoni trentennali ai termini tal-Artikolu 462 tal-
Kapitolu 16 tal-Liġijiet ta’ Malta;
6.  Illi di piu`, u mingħajr preġudizzju, ix-xogħlijiet għas-servizzi mertu tal-każ in deżamina saru taħt is-sorveljanza ta’ nies tas-sengħa u għaldaqstant mhuwiex minnu li l-imsemmija servizzi saru b’mod abbużiv u illegali;
7. Illi in oltre`, l-eċċipjenti tirrileva li ix-xogħolijiet għandhom l-approvazzjoni taċita tal-atturi stante li matul 37 sena li ilhom fil-post l- istallazzjonijiet de quo, l-ebda wieħed jew waħda mill-atturi ma qatt għamlu xi ilment dwar ix-xogħolijiet u qatt ma ħadu xi azzjoni kontra l-eċċipjenti salv ghall- ittra uffiċjali bin-numru 994/16 datata 28 ta’ Marzu 2016, u cioe` xejn anqas minn 36 sena mill-installazzjonijiet;
8. Salv eċċezzjonijiet ulterjuri permessi bil-liġi.
Rat ir-risposta ġuramentata ta’ Antida Willoughby (KI 0678147M)
Tesponi reverentement u bil-ġurament tagħha tikkonferma li taf
personalment;
1. Illi preliminarjament l-atturi kollha jridu jippruvaw b’mod inekwivoku t-titolu tagħhom fuq il-fond numru 12, Pjazza Kappillan Muscat, Ħamrun;
2. Illi sussidjarjament u mingħajr pregudizzju għall-premess, it-talbiet tal-atturi huma nfondati fil-fatt u fid-dritt u għandhom jiġu miċħuda bl-ispejjez kontra l- istess atturi u dan għas-segwenti raġunijiet;
3. Illi l-kanen u/jew pajpijiet tal-ilma, wires u drains li għalihom issir referenza fir-rikors ġuramentat ilhom installati fil-post mertu tal-kawża għal dawn l- aħħar 37 sena;
4. Illi s-servizzi sureferiti minn dejjem kienu ampjament viżibbli u in oltre` ilhom jintużaw kontinwament u mingħajr interruzzjoni għal dan l-istess perijodu ta’ 37 sena;
5. Illi konsegwentement illum teżisti servitu` akkwistata bit-trapass taż-żmien ossia bis-saħħa tal-preskrizzjoni trentennali ai termini tal-Artikolu 462 tal-

Kapitolu 16 tal-Liġijiet ta’ Malta;
6. Illi di piu`, u mingħajr preġudizzju, ix-xogħolijiet għas-servizzi mertu tal-każ in deżamina saru taħt is-sorveljanza ta’ nies tas-sengża u għaldaqstant mhuwiex minnu li l-imsemmija servizzi saru b’mod abbużiv u illegali;
7. Illi in oltre`, l-eċċipjenti tirrileva li ix-xogħolijiet għandhom l-approvazzjoni taċita tal-atturi stante li matul 37 sena li ilhom fil-post l- istallazzjonijiet de quo, l-ebda wieħed jew waħda mill-atturi ma qatt għamlu xi ilment dwar ix-xogħħlijiet u qatt ma ħadu xi azzjoni kontra l-eċċipjenti.
8. Salv eċċezzjonijiet ulterjuri permessi bil-liġi.
Risposta ġuramentata ulterjuri ta’ Barbara Anna Cassar (ID 80455M) u Antida Willoughby (ID 0678147M)
Tesponi bir-rispett u bil-ġurament tagħha Barbara Anna Cassar tikkonferma li taf personalment;
1. Illi l-azzjoni attriċi hija preskritta a tenur tal-artikolu 2143 tal-Kapitolu 16 tal -Liġijiet ta’ Malta.
2. Salv eċċezzjonijiet ulterjuri permessi bil-liġi.

